
Ulug‘bek ZOKIROV,
Chirchiq davlat pedagogika instituti, “Jismoniy madaniyat” kafedrasi o‘qituvchisi

OLIY PEDAGOGIK TA’LIM MAGISTRLARIDA 
AXBOROT -  KOMMUNIKATIV KOMPETENTLIKNI 

RIVOJLANTIRISH USULLARI
Annotatsiya

Maqolada oliy pedagogika ta ’lim magistrlarida axborot-kom m unikativ kompetentlikni 
rivojlantirish yo‘nalishlari, kompyuter texnologiyalari va axborotlarni samarali qo ‘llashning 
zamonaviy usullari, axborot materiallaridan foydalanish bo‘yicha ishlangan dasturlardan ijtimoiy 
va shaxsiy faoliyatlarida qo‘llay olishlari ko‘rib chiqiladi.

K a lit s o ‘zlar. Axbort-kom m unikativ texnologiya, axborot-komm unikativ kompetentlik, 
internet tarmog‘i, axborotlardan samarali foydalanish.

В статье рассматриваются вспрссы развития инфoрмациoннo-кoммуникативных 
ксмпетенций у магистрсв высшегс педагсгическсгс сбразсвания, ссвременные метсды 
ксм пью терны х технслсгий  и эф ф ективнсгс испсльзсвания инф срм ации , умение 
испсльзсвать разработанные прсграммы пс испсльзсванию инфсрмациснных материалсв 
в сбщественнсй и личнсй деятельнссти.

Клю чевые слова. Инфoрмациoннo-кoммуникативная технслсгия, инфсрмацисннс- 
ксммуникативная ксмпетенция, сеть интернет, эффективнсе испсльзсвание инфсрмации.

The article discusses the development of information and communication competencies 
in masters of higher pedagogical education, modern methods of computer technology and 
effective use of information, the use of programs for the use of information materials in social 
and personal activities.

Key w ords. Information and communication technology, information and communication 
competence, the Internet, effective use of information.

xborot-kommunikativ texnologiyalar davrida oliy pedagogik ta’lim tizimida
axborot-kommunikativ kompetentlikni rivojlantirish ta’lim sohasining dolzarb
muammolaridan biri bo‘lib kelmoqda. So‘nggi yillarda axborot-kommunikativ

kompetentlik oliy pedagogik ta’limda ilmiy-pedagogik adabiyotlarda va huquqiy normativ 
hujjatlarda ma’lum darajada yoritilib berilmoqda. Axborot-kommunikativ kompetentlikni 
hozirgi oliy pedagogik ta’lim o‘qituvchilari, talabalari, magistrlari axborot kommunikatsiya 
texnologiyalari tushunchasi bilan adashtirib qo‘llashadi. Ilmiy nuqtayi nazar bilan qa- 
raganda ikkala tushuncha mohiyatan bir-biridan farq qiladi.

Axborot-kommunikativ texnologiya -  bu umumiy tushuncha bo‘lib, axborotlar 
umumlashtirib ishlash uchun mexanizmlar, algoritmlar va usullarni o‘z ichiga oladi. 
Hozirgi davr axborot-kommunikativ texnologiyalari kompyuter dasturiy ta’minoti hamda 
telekommunikatsiya vositalari yordamida axborotlar qabul qilinadi va jo ‘natiladi.

Axborot-kommunikativ kompetentlik -  rivojlanayotgan axborot jamiyati sharoitida 
samarali, muvaffaqiyatli faoliyat yuritishda axborotdan foydalanish, izlash, yaratish, 
qayta ishlash, baholash va yetkazish -  tarqatish uchun axborot kommunikatsiya 
texnologiyalaridan foydalana olish qobiliyatidir.

Axborot-kommunikativ kompetentlikga o‘z zamonasining mohir pedagoglari

quyidagicha ta’rif berganlar:
A.A. Elizarov: axborot-kommunikativ kompetentlik -  bilim, malaka va ko‘nikma 

yig ‘indisi bo‘lib, kasbiy vazifani amalga oshirishda juda muhim bo‘lgan tajribani 
mavjudligidir.

L.N. Garbunova va A.M. Semibratov: axborot-kommunikativ kompetentlik -  peda- 
gogning mustaqil va o‘z kasbiy faoliyati davomida axborot texnologiyalarni qo‘llashdagi 
tayyorgarligi va qobiliyatidir.

V.B. Burmakina: axborot-kommunikativ kompetentlik -  ta ’lim-tarbiya va boshqa 
faoliyat jarayonida vujudga keladigan muammolarni hal qilishda axborot -  kommuni- 
kativ texnologiyalari savodxonligi bo‘yicha egallagan barcha ko‘nikmalarni qo‘llay olish.

Xalqaro “Yunesko” tashkiloti tomonidan 2008-yilda “O‘qituvchining axborot-kom- 
munikativ kompetentligi tizimi” ishlab chiqildi.

“O‘qituvchining axborot-kommunikativ kompetentligi tizimi” bo‘yicha “Yunesko” 
tavsiyalarida ta ’kidlanganidek, zamonaviy o‘qituvchining savodxon bo‘lishi va tala- 
balarda fan doirasidagi ko‘nikma va malakalarni shakllantirishi yetarli emas. Zamonaviy 
o‘qituvchining vazifasi o‘quvchilarni zamonaviy axborot texnologiyalari bilan yaqindan 
tanishib, qo‘yilgan vazifalarni yechishda, dasturda belgilangan fanlarni o‘zlashtirishda 
axborot-kommunikativ texnologiyalardan foydalanishni o‘rgatishdan ham iborat. 
“Yunesko” tomonidan berilgan tavsiyalarda, kompetensiya tuzilmasida o‘qituvchining 
layoqati 6 aspektga ajratib ko‘rsatiladi:

-  ta’lim sohasida axborot kommunikativ texnologiyalarining o‘rnini anglay bilish;
-  ta’lim dasturini tuzish va baholash;
-  pedagogik amaliyot;
-  axborot-kommunikativ texnologiyalarining texnik va dasturiy ta’minotini bilish;
-  ta’lim jarayonini tashkil etish va boshqarish;
-  kasbiy rivojlanish.
“Yunesko” tomonidan ishlab chiqilgan tavsiyalar asosida oliy pedagogik ta ’lim 

magistrlarinig axborot-kommunikativ kompetentligini rivojlantirishda dasturulamal bo‘lib 
xizmat qiladi.

Oliy pedagogik ta’lim magistrlarida axborot-kommunikativ kompetentlikni rivojlanti­
rishda ijtimoiy va shaxsiy faoliyatlarda natijali qo‘llay olish, hozirgi oliy pedagogik ta’lim 
sohasining ustuvor masalalaridan biri bo‘lib kelmoqda. Axborot -  kommunikativ kompetentlik 
oliy pedagogik ta’lim magistrlarida kompyuter texnologiyalarini va boshqa texnologiyalar 
bo‘yicha savodxonligini aqlan va bilim, ko‘nikma asosida samarali foydalanishini aytishi- 
miz mumkin bo‘ladi. Ya’ni axborot-kommunikativ kompetentlik ta’lim sohasidagi dolzarb 
muhim bo‘lgan katta va kichik muammolarni ham o‘rganishni talab qiladi.

Hozirgi globallashuv jarayonida oliy pedagogik ta ’lim magistrlari internetdan, 
kompyuter texnologiyalaridan foydalanishida oddiy yo‘nalish bo‘yicha emas balki bu
-  texnologiyalardan pedagogik nuqtayi nazardan qaraganda pedagogik va didaktik 
yondashuvlar asosida foydalanishi zarurdir.

Oliy pedagogik ta’lim magistrlarida axborot-kommunikativ kompetentlikni rivojlan- 
tirishning asosiy 3 ta muhim yo‘nalishlarni kiritishimiz mumkin bo‘ladi:

1. Yetarli darajada axborot-kommunikativ kompetentlik bo‘yicha nazariy bilim va 
amaliy ko‘nikmalarga ega bo‘lishi;

2. Axborot-kommunikativ kompetentlik bo‘yicha oliy pedagogik ta’limda umumiy, 
ijtimoiy, shaxsiy muammolarni hal qilish;

3. Axborot-kommunikativ kompetentlik tushunchalarini oliy pedagogik ta’limda

yetakchi tushuncha sifatida qabul qilish, axborotlarni ishonchliligi va umumiy ma’lumotlarni 
samarali yetkazib berish va ilmiy-nazariy faoliyatda natijalarga erishish.

Oliy pedagogik ta’lim magistrlarida axborot-kommunikativ kompetentlikni rivojlantirishda, 
magistrlar quyidagi ma’lumotlarni bilishlari muhim ahamiyat kasb etadi.

-  mavjud axborot manbalaridan (internet, televizor, radio (audio video yozuv), 
telefon, kompyuter, elektron pochta va boshqalardan) foydalana olishni;

-  media vositalardan zarur bo'lgan axborotlarni izlab topa olish, saralash, qayta 
ishlash, uzatish, saqlash, xavfsizligini ta’minlash va foydalanishda media-madaniyatiga 
rioya qilish;

-  ma’lumotlar bazasini yarata olish, asosiylarini tanlay olish va ularni tahlil qila olish;
-  kundalik faoliyatda uchraydigan hujjatlar bilan ishlay olish (o'quv-metodik va 

ilmiy tadqiqot ishlari).
Oliy pedagogik ta’lim magistrlarida axborot-kommunikativ kompetentlikni rivojlantirish 

bo'yicha Oliy pedagogik ta’lim magistrlarida axborot-kommunikativ kompetentlik tashkil 
etish bo'yicha axborotlarni aniqlash va qidirish ko'nikmalariga ega bo'lish 31 foizni 
tashkil etdi;

Axborotlarni boshqarish integratsiya qilish 23 foizni tashkil etdi;
Internet tarmog'idan foydalanib axborotlarni yaratish va ularni baholash ko'rsatkichlari 

22 foizni tashkil etdi;
Internet manbalari yordamida ya’ni elektron pochta va boshqa dasturlar yordamida 

ma’lumotlarni to'laqonli yetkazib berish 19 foiz ko'rsatkichlarni tashkil etdi.
Olingan tadqiqotlar shuni ko'rsatdiki, oliy pedagogik ta’lim magistrlarida internet 

tarmog'idagi bilim darajalarini yuqori saviyada rivojlantirish bo'yicha, quydagi nazariy 
hamda amaliy tavsiyalarni bajarish kerak bo'ladi.

Axborotlarni aniqlash va qidirish bo'yicha:
-  savolni to'g'ri talqin qilsh va savolni batafsil o'rganib chiqish;
-  matnda ma’lumotlarni topish;
-  topshiriqlarni aniq va noaniq ko'rinishini umumlashtirish;
-  tushunchalar va atamalarni identifikatsiyalash;
-  batafsil ma’lumotlarni hisobga olgan holda qidirish shartlarini tanlash;
-  qidiruv natijalarini so'ralgan shartlarga muvofiq bo'lishi hamda qidiruv strategi- 

yasini shakllantirish;
Axborotlarni boshqarish va integratsiya qilish bo'yicha:

-  axborotni tuzish uchun tasniflash sxemasini yaratish;
-  tavsiya etilgan tasniflash sxemalaridan foydalanish;
-  axborotni turli manbalarga solishtirish va to'plash;
-  bilim olishda foyda keltirmaydigan axborotlarni ajratish;
-  axborotni qisqa va mantiqiy ravishda har tomonlama umumlashtirish;
Axborotlarni yaratish va ularni baholash bo'yicha:
-  olingan ma’lumotlarni shu jumladan, qarama-qarshi ma’lumot asosida muayyan 

muammoni hal etish bo'yicha tavsiyalarni ishlab chiqish;
-  muayyan muammoni hal etishda mavjud axborotni inobatga olib xulosa chiqarish;
-  ziddiyatli ma’lumotlar mavjud bo'lgan hollarda muammoni muvozanatlash;
-  chiqarilgan xulosalarni asoslash va xulosalarning ishonchliligini oshirish maqsa- 

dida yaratilgan ma’lumotlarni turkumlash.
Axborot materiallarini yetkazib berish bo'yicha:
-  internet orqali muayyan auditoriyaga ma’lumotni moslashtirish (tegishli vositalar,

til va vizual vositalarni tanlash);
-  axborot manbalarini to‘g‘ri ko‘rsatib berish;
-  zarur hollarda axborotning maxfiyligini ta’minlash;
-  madaniy, irqiy, etnik kelib chiqish yoki jinsiga nisbatan provakatsion bayonot- 

lardan foydalanmaslik.
Yuqorida keltirilgan tavsiyalar asosida oliy pedagogik ta’lim magistrlarining axborot- 

kommunikativ kompetentligi bosqichma-bosqich rivojlana boshlaydi. Bu tavsiyalar orqali 
oliy pedagogik ta’lim magistrlarining kompyuter dasturlari hamda axborotlar bo‘yicha 
savodxonligi oshadi hamda ularning kelajakdagi pedagogika kasbida axborotlardan 
namunali foydalanishlari yuqori saviyada tashkil etiladi.

Xulosa qilib shuni aytish mumkinki, oliy pedagogik ta’lim magistrlarida axborot- 
kommunikativ kompetentlikni rivojlantirishda ilmiy-nazariy jihatdan yondashish talab 
qilinadi. XXI asr axborot texnologiyalar asri bo‘lib, bo‘lajak pedagoglarning axborot- 
kommunikativ kompetentligini rivojlantirishda mustaqil ravishda seminarlar, kompyuter 
texnologiyalarining dasturlari yuzasidan treninglar, maxsus kurslar tashkil qilish, ularning 
bilim, ko‘nikma va malakalarini rivojlantirishda asosiy tayanch bo‘ladi.

Oliy pedagogik ta ’lim magistrlarining axborot-kommunikativ kompetentligini 
rivojlantirishda zamonaviy texnologiya bilimlaridan foydalanish muhim ahamiyat kasb 
etadi. Magistrlarning internet tarmog‘i orqali axborotlarni qabul qilishlari, ularni bazasini 
yuqori saviyada yaratishlari hamda belgilangan, kutiladigan internet pochtalariga yoki 
dasturlarga jo ‘natishlari ularning axborot savodxonligini yanada oshiradi.

Axborot-kommunikativ kompetentlikni ta ’lim sohasining har qanday bo‘g‘inida 
rivojlantirish kelajakda kadrlarning innovatsion kompyuter texnologiyalarini tez va sa­
marali o‘rganishiga va ularning o‘z sohalarini rivojlantirishlariga ijobiy ta’sir ko‘rsatadi.

